ဂျပန်နိုင်ငံအသေးစား ယဉ်ကျေးမှုကူညီထောက်ပံ့ရေးအစီအစဉ်အရ “မြန်မာနိုင်ငံဂျူဒိုအားကစား တိုးတက်မြင့်မားရေး စီမံကိန်း” အတွက် စာချွန်လွှာလက်မှတ်ရေးထိုးခြင်း အခမ်းအနားကျင်းပခြင်း

၂၀၁၃ ခုနှစ်၊ ဇန်နဝါရီလ ၂၆ ရက်နေ့တွင် ဂျပန်နိုင်ငံအသေးစား ယဉ်ကျေးမှုကူညီထောက်ပံ့ရေးအစီအစဉ်အရ “မြန်မာနိုင်ငံဂျူဒိုအားကစား တိုး တက်မြင့်မားရေးစီမံကိန်း” ဆိုင်ရာ စာချွန်လွှာလက်မှတ်ရေးထိုးခြင်းအခမ်းအနားကို ကျင်းပခဲ့ပါသည်။ အခမ်းအနားသို့ မြန်မာနိုင်ငံဆိုင်ရာဂျပန်သံရုံး သံအ မတ်ကြီး Mr. NUMATA  တက်ရောက်ခဲ့ပါသည်။ယခုအထောက်အပံ့အပေါ် မြန်မာနိုင်ငံဂျူဒိုအဖွဲ့ချုပ်သည် ဂျူဒိုဖျာ ၁၂၈ ချပ်၊ ဂျူဒိုဝတ်စုံ အစုံ ၁၀၀ နှင့် ဂျူဒို ဝတ်စုံ တိုင်းတာရေးကိရိယာတစ်လုံးအား လက်ခံရရှိမည်ဖြစ်ပါသည်။

အခမ်းအနားတွင် ဂျပန်သံအမတ်ကြီး Mr. Numata က “ဤအထောက်အပံ့သည် ၂၀၁၃ ခုနှစ်တွင်မြန်မာနိုင်ငံက အိမ်ရှင်အဖြစ်လက်ခံကျင်းပမည့် ၂၇ ကြိမ်မြောက် အရှေ့တောင်အာရှ အားကစားပြိုင်ပွဲအား အစစအရာရာချောမွေ့စွာကျင်းပနိုင်ရန်အထောက်အကူဖြစ်ပါက အလွန်ပင်ဝမ်းသာရပါမည်” ဟုပြောကြားခြင်းအပေါ် မြန်မာနိုင်ငံဂျူဒိုအဖွဲ့ချုပ်ဥက္ကဌ ဦးထွန်းထွန်းမှ “မြန်မာနိုင်ငံဂျူဒိုအားကစားမှာ ၁၉၄၁ ခုနှစ်တွင် မျိုးချစ်ပုဂ္ဂိုလ် ၃၀ ဦးမှ စတင်ခဲ့သည်ဟုကြားသိထားပါတယ်။ ဂျူဒိုအားကစားမှာ မြန်မာနိုင်ငံလွတ်လပ်ရေးသမိုင်းနှင့်အတူ တိုးတက်ဖွံ့ဖြိုးလာသော အားကစားတစ်ရပ်ဖြစ်ပြီး မြန်မာနိုင်ငံဂျူဒိုအားကစားအဖွဲ့ချုပ်ဥက္ကဌအနေဖြင့် ဂုဏ်ယူမိပါတယ်။ ယနေ့အချိန်ထိ ဂျပန်နိုင်ငံအစိုးရ၊ မြန်မာနိုင်ငံဆိုင်ရာဂျပန်သံရုံး၊ Koudoukan အသင်းနှင့် ဂျပန်လူမျိုးမိတ်ဆွေများမှ ဂျူဒိုအားကစားဆိုင်ရာ ပစ္စည်းများကို ထောက်ပံ့ခြင်း၊ နည်းပြများစေလွှတ်ပေးခြင်းနှင့် ပူးတွဲလေ့ကျင့်ခြင်းအစရှိသည့် များပြားသောကူညီထောက်ပံ့မှုများကိုပေးအပ်နေခြင်းအပေါ် ကျေးဇူးတင်ရှိကြောင်းပြောကြားလိုပါတယ်” ဟု ကျေးဇူးတင်စကားပြောကြားခဲ့ပါသည်။

၂၇ ကြိမ်မြောက် အရှေ့တောင်အာရှအားကစားပြိုင်ပွဲကိုရည်ရွယ်သော ဂျူဒိုအားကစားအားကူညီထောက်ပံ့မှုအဖြစ် ယခုနှစ် ဇန်နဝါရီလတွင် မြန်မာနိုင်ငံမှ အမျိုးသမီးဂျူဒိုအားကစားသမား ၄ ဦးသည် Mitsui Sumitomo Insurance ၏ကူညီထောက်ပံ့မှုဖြင့် တစ်လတာအတူပူးပေါင်းလေ့ကျင့်မှုအဖြစ် ဂျပန်နိုင်ငံသို့သွားရောက်ခဲ့ပါသည်။ဂျပန်အစိုးရအနေဖြင့် ယခုကဲ့သို့အားကစားဆိုင်ရာကူညီထောက်ပံ့မှုများမှတစ်ဆင့် နှစ်နိုင်ငံချစ်ကြည်ရင်းနှီးမှုကို ပိုမိုခိုင်မာလာစေလိမ့်မည်ဟု ယုံကြည်လျှက်ရှိပါသည်။

ဂျူဒိုအားကစားအဖွဲ့ချုပ်ဥက္ကဌ ဦးထွန်းထွန်း


ဂျပန်သံအမတ်ကြီး Mr. Numata Mikio

